
ᓂᕈᐊᕐᕕᑦ ᑭᒡᓕᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑐᓐᖓᓱᒃᑎᑦᑎᕗᑦ 
ᖃᐃᖅᑯᔨᔪᖃᕐᓂᖅᐸᑦ ᓈᓚᒃᑎᐅᓗᑎᒃ ᑲᑎᒪᔭᖅᑐᕐᕕᐅᔪᒪᓗᑎᒃ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 1, 2010) - ᓂᕈᐊᕐᕕᑦ ᑭᒡᓕᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᐅᓪᓗᒥ 
ᑐᓐᖓᓱᒃᑎᑦᑎᖅᑲᐅᕗᑦ ᖃᐃᖅᑯᔭᐅᓐᓂᕈᑎᒃ ᓈᓚᒃᑎᐅᓗᑎᒃ ᑲᑎᒪᔭᖅᑐᕐᕕᐅᔪᒪᔪᓄᑦ ᓄᓇᕗᑦ 
ᓄᓇᓕᖁᑎᖏᓐᓂᑦ. 
 
ᓂᕈᐊᕐᕕᑦ ᑭᒡᓕᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᑐᑦ ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᐊᒃᑑᕙ 25, 2010-ᖑᑎᓪᓗᒍ.  ᐊᑖᒍᑦ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖏᑎᒍᑦ, ᓂᕈᐊᕐᕕᑦ 
ᑭᒡᓕᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑎᓕᔭᐅᓯᒪᕗᑦ ᓈᓚᒃᑎᐅᓗᑎᒃ ᑲᑎᒪᖃᑦᑕᖁᔭᐅᓪᓗᑎᒃ ᓯᕗᕐᖓᒍᑦ 
ᑐᓂᓯᓚᐅᖏᓐᓂᖏᓐᓂᒃ ᐅᓂᒃᑳᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 
 
ᑖᓐᓇ ᐃᖅᑲᖅᑐᐃᔨᐅᓗᓂ ᐃᒃᓯᕙᐅᑕᕆᔭᐅᓂᐊᖅᑐᖅ ᐃᖅᑲᖅᑐᐃᔨ J. ᐃᐊᑦᕗᐊᑦ (ᑎᐊᑦ) ᕇᓵᑦ ᐃᒪᓐᓇ 
ᐅᖃᓚᐅᖅᑐᖅ, “ᑭᒡᒐᖅᑐᕐᓗᒋᑦ ᑲᑎᒪᔨᐅᖃᑎᒃᑲ ᓂᕈᐊᕐᕕᑦ ᑭᒡᓕᖏᓐᓄᑦ ᕿᒥᕐᕈᔨᑦ, ᒥᔅᑕ ᑰᑦ ᐃᔨᑦᓯᐊᖅ 
ᐃᖃᓗᖕᒥᐅᑕᖅ ᐊᒻᒪᓗ ᒍᐊᑕᓐ ᒪᐃᓐ ᐊᕐᕕᐊᕐᒥᐅᑕᖅ, ᑎᑎᕋᖅᓯᒪᓕᖅᐳᖓ ᐃᓘᓐᓇᖏᓐᓄᑦ ᓄᓇᕗᒥ 
ᒪᐃᔭᐅᔪᓄᑦ ᑐᒃᓯᕋᕐᕕᒋᓪᓗᒋᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᖃᐃᖅᑯᔨᔪᒪᖕᒪᖔᑕ ᓂᕈᐊᕐᕕᑦ ᑭᒡᓕᖏᓐᓂᒃ 
ᕿᒥᕐᕈᔨᑦ ᑲᑎᒪᔨᖏᓐᓂᒃ ᑲᑎᒪᔭᖅᑐᕐᕕᐅᓂᐊᕐᓗᑎᒃ ᓈᓚᒃᑎᐅᓗᑎᒃ ᑲᑎᒪᑎᓪᓗᒋᑦ ᓄᓇᖓᓐᓂ.” 
 
ᐅᓪᓗᖏᑦ, ᓇᓃᓐᓂᐊᕐᒪᖔᑕ, ᑲᑎᒪᕝᕕᐅᓂᐊᖅᑐᑦ ᐊᒻᒪ ᖃᖓᐅᓂᐊᕐᓂᖏᑦ ᕿᒥᕐᕈᔨᑦ ᑲᑎᒪᔨᖏᑕ 
ᐃᓄᓕᒫᖅᑎᑦᑎᓗᑎᒃ ᓈᓚᒃᑎᐅᓗᑎᒃ ᑲᑎᒪᓂᐅᓂᐊᖅᑐᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᐊᕐᕌᒍᒋᔭᑦᑎᓐᓂ.  
ᑕᖅᑲᒃᑯᐊ ᑐᓂᓯᔪᒪᔪᑦ ᐃᓱᒫᓗᒍᑎᖏᓐᓂᒃ ᐱᓪᓗᒋᑦ ᓂᕈᐊᕐᕕᑦ ᑭᒡᓕᖏᑦ  ᐅᕗᖓ ᑐᓂᓯᔪᓐᓇᖅᐳᑦ: 
 

ᓄᓇᕗᒥ ᓂᕈᐊᕐᕕᑦ ᑭᒡᓕᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ 
ᐊᖅᑯᑎᒋᓗᒍ ᑎᑎᕋᕐᕕᖓ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ 
ᑎᑎᖅᑲᕐᓂᐊᕐᕕᐊ 1200, ᐃᖃᓗᐃᑦ, ᓄᓇᕗᑦ, X0A 0H0 

ᓱᑲᑦᑐᒃᑯᑦ: (867) 975-5191 
ᖃᕆᑕᐅᔭᒃᑯᑦ: EBCPublic@assembly.nu.ca 

 
 
ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
 
ᔮᓐ ᑯᐊᒃ 
ᑎᑎᕋᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᑎᑎᕋᖅᑎ: (867) 975-5000 


	ᑐᓴᒐᒃᓴᑦ ᓴᖅᑭᑕᑦ

